
Y Grŵp Trawsbleidiol ar Angladdau a Phrofedigaeth 
15 Chwefror 2017 

Ystafelloedd Seminar y Pierhead 
 

Cofnodion 
 
Yn bresennol: 
 
Mark Isherwood AC 
(Cadeirydd) 
Russell George AC 
Jeremy Field (NAFD) 
 

Mark Binnersley (NAFD) 
Kim Bird (About the 
Funeral) 
 

Jean Letton (BASW) 
David Beamer (Ysgrifennydd) 
Will Smith (Ysgrifenyddiaeth) 

 
Eitem 1:   Ymddiheuriadau 
 
Darren Millar AC 
Dafydd Elis-Thomas AC 
Janet Finch-Saunders AC  
Mandie Lavin (NAFD) 
Nigel Lymn Rose (NAFD) 
Lorraine Barrett (Gweinydd 
gyda’r Dyneiddwyr) 
 

Simon Thomas AC  
Paul Davies AC  
Julie Morgan AC 
Neil Hamilton AC 
Roy Folland (NAFD) 
Carys Moseley (EBCPCW) 

Janette Bourne (Cruse) 
Philip Blatchly (NAFD) 
Martin Birch (Cyngor Dinas 
Caerdydd) 
Paul Harding (Marie Curie) 
 

 
Eitem 2:  Cymeradwyo'r cofnodion 
 
Cymeradwywyd cofnodion y cyfarfod diwethaf. 
 
 
Eitem 3:  Y wybodaeth ddiweddaraf 
 
Roedd yr eitemau ar yr agenda yn cynnwys yr holl ddiweddariadau. 
 
 
Eitem 4:  Diwygio tystysgrifau marwolaeth 
 
Cafwyd trafodaeth ar yr ymgynghoriad a lansiwyd gan Lywodraeth Cymru ar 7 Tachwedd 2016 
dan y teitl: "Newid y system ardystio marwolaethau a chyflwyno archwilwyr meddygol yng 
Nghymru".  Daeth yr ymgynghoriad i ben ar 13 Ionawr 2017.   
 
Amlinellodd Jean Letton bryderon y byddai’r costau ychwanegol i bobl mewn profedigaeth, o 
ganlyniad i'r diwygiadau, yn cael effaith ar dlodi angladdol.  Dywedodd Jeremy Field fod Cymru 
yn symud yn gyflymach na Lloegr o ran datblygu'r diwygiadau.  Roedd materion fel pwy fydd yn 
casglu ffi’r Archwilwyr Meddygol a phwy fyddai'n atebol i dalu'r ffi eto i'w datrys. 
 
Cytunwyd y byddai'r Cadeirydd yn ysgrifennu at Vaughan Gething AC, gyda chwestiynau a 
godwyd gan y Grŵp.   



 
 
Eitem 5:  Y Gronfa Gymdeithasol / Tlodi Angladdol 
 
Cyflwynodd Jean Letton bapur gan BASW Cymru ar Dlodi Angladdol.  
 
Cafwyd trafodaeth a oedd yn cwmpasu amrywiaeth o faterion gan gynnwys: agweddau tuag at 
angladd iechyd y cyhoedd, ymgyrchu TCC, ac effaith ffioedd cynyddol awdurdodau lleol am 
gladdedigaethau ac amlosgiadau. 
 
Soniodd Jeremy Field am y cyfarfodydd bord gron a gynhaliwyd gan Caroline Nokes AS, 
Gweinidog yr Adran Gwaith a Phensiynau, i drafod y gronfa gymdeithasol a materion yn 
ymwneud â fforddiadwyedd angladdau.  Yn y cyfarfodydd hyn, tynnwyd sylw at yr angen am fwy 
o dryloywder a gwnaed cais am wiriwr cymhwysedd ar-lein i helpu ymgeiswyr sy'n ystyried a 
fyddent yn gymwys ar gyfer taliad angladd o'r Gronfa Gymdeithasol. 
 
Cytunodd Jeremy Field i anfon adroddiad yr Adran Gwaith a Phensiynau ar y Gronfa 
Gymdeithasol at Jean Letton ynghyd ag erthygl am nyrs dan hyfforddiant nad oedd yn gymwys 
ar gyfer taliad o’r gronfa gymdeithasol.  Dywedodd Jean Letton fod ffurflen y gronfa 
gymdeithasol yn anodd iawn i’w deall a gallai’n wir fod yn atal ceisiadau ac yn arwain at 
gamgymeriadau. 
 
Wedyn, cafwyd trafodaeth ar rôl awdurdodau lleol.  Cytunodd y Cadeirydd i anfon llythyr at 
Gymdeithas Llywodraeth Leol Cymru ynglŷn â phryderon y  Grŵp am gost gynyddol ffioedd 
claddedigaethau ac amlosgiadau awdurdodau lleol.   
 
Amlinellodd Jeremy Field achos yng Ngogledd Ddwyrain Swydd Lincoln a chafwyd trafodaeth ar 
reolau cymorth gwladwriaethol.  Dywedodd Mark Isherwood y byddai'n croesawu rhagor o 
wybodaeth am hyn. 
 
Cytunodd y Cadeirydd hefyd i ysgrifennu at Caroline Nokes AS ynglŷn â phryderon y Grŵp. 
 
 
Eitem 6:   Budd-daliadau Profedigaeth  
 
Trafododd y Grŵp gyflwyniad y Taliad Cymorth Profedigaeth (BSP).  Bydd y BSP yn disodli'r 
budd-daliadau profedigaeth presennol (y Taliad Profedigaeth, Lwfans Profedigaeth a’r Lwfans 
Rhiant Gweddw) i wŷr/gwragedd priod a phartneriaid sifil sydd wedi goroesi ond a adawyd yn 
weddw ar 6 Ebrill 2017 neu wedi hynny .   
 
Mynegwyd pryderon am effaith y BSP ar bobl mewn profedigaeth.  Gofynnodd y Cadeirydd am i 
lythyr gael ei anfon at Caroline Nokes AS yn gofyn am gadarnhad ynghylch sut y bydd effaith y 
BSP yn cael ei fonitro gan yr Adran Gwaith a Phensiynau. 
 
 
Eitem 7:  Darpariaeth Crwneriaid yng Nghymru 
 



Yng nghyfarfodydd blaenorol y Grŵp, mynegwyd pryderon ynghylch lefel y gefnogaeth gan 
Grwneriaid yng Nghymru.   
 
Dywedodd Jeremy Field fod y Prif Grwner i fod i gyhoeddi cynlluniau ynglŷn â maint ardaloedd / 
creu ardaloedd mawr. 
 
Eitem 8:  Gwarediadau Crwneriaid - defnyddio tendrau sero 
 
Mynegwyd pryderon yng nghyfarfodydd blaenorol y Grŵp am Grwneriaid yn defnyddio tendrau 
sero ar gyfer gwaredu cyrff yr ymadawedig ar ran y Crwner.  Cafwyd trafodaeth ar sefyllfa’r Prif 
Grwner newydd ac roedd disgwyl clywed ei farn ar dendrau sero yn dilyn gohebiaeth gan y 
Cadeirydd. 
 
 
Eitem 9:  Unrhyw fater arall 
 
Cododd Mark Binnersley broblemau staffio yng Nghyngor Bwrdeistref Sirol Torfaen a oedd, 
oherwydd toriadau yn y Cyngor, yn hyfforddi staff i gyflawni nifer o dasgau ar yr un pryd. Roedd 
hynny'n golygu bod staff o adrannau eraill, nad oes ganddynt brofiad o weithio gyda phobl 
mewn profedigaeth o bosibl, yn canfod eu hunain mewn swyddi sy'n wynebu'r cyhoedd mewn 
mynwentydd ac amlosgfeydd.  
 
Gofynnodd y Cadeirydd am i’r mater hwn gael ei ychwanegu at y llythyr i Gymdeithas 
Llywodraeth Leol Cymru. 
 
 
Eitem 10: Dyddiad y cyfarfod nesaf 
 
Roedd dyddiad y cyfarfod nesaf i’w gadarnhau, ond byddai'n dychwelyd i gyfarfod gyda'r nos 
gan ei fod y haws i Aelodau'r Cynulliad. 


